
Bharatam Atmanirbharam

பா⁴ரதமாத்மநிர்ப⁴ரம்

அஸ்மாகமேதஸ்ய பவித்ர-தா⁴ம்நோ
விக்²யாத-நாம்ந: ப்ரிய-பா⁴ரதஸ்ய ।
ஶ்ருதம் சிரம் ஸாம்ஸ்க்ரு’திகம் மஹத்த்வம்
வ்யக்தம் ஹி தே³ஶாத்மப³லம் ஜக³த்யாம் ॥ 1॥
ஆஸ்மாகீநம் பா⁴ரதம் ஜந்மபூ⁴மி:

பூஜ்யம் ஸர்வை: பா⁴ரதம் கர்மபூ⁴மி: ।
தஸ்யாமேவம் ஸ்வாவலம்போ³ விதே⁴ய:
ஸ்வீயோத்³யோகை:³ ஸௌக்²யராஶி: ப்ரதே³ய:॥ 2॥
அர்தோ²ऽஸ்தி மூலம் க²லு ஜீவிகாயா
த்⁴யாநம் ப்ரதே³யம் ஸுதராம் தத³ர்த²ம் ।
நார்த²ம் விநா ஜீவநமஸ்தி ஸார்த²ம்
மூல்யம் யதோऽர்த²ஸ்ய மஹத் ப்ரஶஸ்யம் ॥ 3॥
க்³ரு’ஹே குடும்ப³-ப்ரதிபோஷணார்த²ம்
ஸந்த்யர்த²லாபா⁴ய ஜநா: க்ரு’தோத்³யமா: ।
க்ரு’த்வா நிஶாஹம் நிதராம் பரிஶ்ரமம்
வித்தம் ஸ்வயோக்³யம் ஸமுபார்ஜிதும் க்ஷமா:॥ 4॥
ஶ்ரமஸ்ய மூல்யம் ப⁴வதீஹ நால்பம்
ஜாநாதி கர்மீ நிஜ-மர்மகா³தா²ம் ।
க்ஷேத்ரேஷ்வநேகேஷு ஜந: ஶ்ரமஸ்ய வை
ஸம்யக் ப்ரகுர்யாத்³ விநியோக³மேவம் ॥ 5॥
ந ஸர்வதா³ऽந்யோபரி நிர்ப⁴ரத்வம்
காம்யம் ஹி லோகே விவிதே⁴ ப்ரஸங்கே³ ।
ஸ்வாத்மாவலம்பீ³லப⁴தே ஸ்வபு³த்³த்⁴யா
மோத³ம் ப்ரதோஷம் த்³ரவிணம் ச கௌ³ரவம் ॥ 6॥

பா⁴ரதமாத்மநிர்ப⁴ரம்

யாச்ஞா பரேஷாம் புரதோ ந ஶோப⁴நா
ஹஸ்த-ப்ரஸாரஸ்தநுதே ஸ்வதீ³நதாம் ।
ததா³த்மநைவாத்மந இஷ்ட-ஸாத⁴நம்
குர்யாத்³ யதா²ஶக்தி ஜநோ விவேகவாந் ॥ 7॥
த⁴ர்மோ ஹி கர்மாசரணம் ஸ்வகீயம்
தத்ரைவ சித்தம் ஸுநிவேஶயேந் நர: ।
ஸ்வகர்ம-ஸக்தி: க²லு கௌ³ரவாவஹா
ஸ்வகர்மயோக:³ஸததம் ஶுபா⁴ஸ்பத³ம் ॥ 8॥
ஜ்ஞாந-கர்ம-ப⁴க்திமார்க³-மாத்⁴யமேந நிஶ்சிதம்
ஸ்வாவலம்ப³ஶீலதா ஹி பா⁴ரதே விராஜதாம் ।
ஹார்தி³கீ ஸஹாயதா ஸுகீ³யதாம் பரஸ்பரம்
நூதநம் சிரந்தநம் ஸ்வபா⁴ரதம் விராஜதாம் ॥ 9॥
ஸ்வநிர்ப⁴ரத்வே நிஜ-தே³ஶ-முத்³ரா:
ஸ்தா²ஸ்யந்தி நூநம் நிஜ-தே³ஶமத்⁴யே ।
ஸ்வதே³ஶி-வஸ்து ப்ரதி லோக-சித்தம்
ப⁴வேத் ஸமாகர்ஷிதமேவ நித்யம் ॥ 10॥
வைதே³ஶிகம் வஸ்து விஹாய கார்ய:
ஸ்வதே³ஶி-வஸ்து-வ்யவஹார ஏவம் ।
அர்த²வ்யவஸ்தா²ஸுத்³ரு’டா⁴ ததோ ப⁴வேத்
ஸ்வநிர்ப⁴ரத்வே ஸதி பா⁴ரதே ந:॥ 11॥
உத்³யோக³-ஸம்ஸ்தா² ப்³ரு’ஹதீ ப⁴வேந் நவா
க்ஷுத்³ராபி தே³ஶே விவிதா⁴ ப⁴விஷ்யதி ।
ஜநா நியுக்திம் ஸுதராம் லபே⁴ரந்
ஸ்வல்பே ச ஶில்பேऽப்யத²வா விஶாலே ॥ 12॥
ஆவஶ்யகீம் சார்த²-ஸஹாயதாம் வை
கர்த்தும் ஸயத்நா: ப்ரிய-ஸர்வகாரா: ।
ஸ்வேச்சா²நுஸாரம் ஹ்யநுகூலமிஷ்டம்
சேஷ்யந்தி கார்யம் நிஜ-தே³ஶவாஸிந:॥ 13॥
தே³ஶே ஸ்வகே நாக³ரிகா ஹி பா⁴ரதே
ப்ராப்ஸ்யந்தி ஸாமர்த்²யமுபார்ஜநார்த²ம் ।

அநேந வ்ரு’த்³தி⁴ம் நிஜ-கர்மத³க்ஷதா
யாதா ஸ்வகார்யேஷு ஜநஸ்ய குர்வத:॥ 14॥
த்யக்த்வா ஸ்வராஜ்யம் ஸமுபார்ஜநார்த²ம்
க³ந்தவ்யமந்யத்ர ந பா⁴வி ஜீவிதும் ।
ஸ்தி²த்வா ஸ்வராஜ்யே ப்ரதிபா⁴ம் விகாஶயந்
ஜநோ ப⁴வேத்³வை க்³ரு’ஹே சாத்மநிர்ப⁴ர:॥ 15॥
ப⁴வேத் ஸமேஷாம் ஸஹபா⁴கி³தா மித:²
பரஸ்பரம் ஸம்ப⁴விதா ஸஹாயதா ।
கேந்த்³ரஸ்ய ராஜ்யஸ்ய ச ஸர்வகாரா:
ஸர்வே ஸஹாயா ப⁴விதார ஏவம் ॥ 16॥
ஜநா: ப்ரகாமம் ஸ்வயமேவ கௌஶலம்
கார்யே ஸ்வதே³ஶே விவிதே⁴ லபே⁴ரந் ।
அபீ⁴ஷ்ட-கர்மாதி³ஷு ஸந்நியுக்தா:
ஸ்வீயாவலம்ப³ம் க³மிதாரோ நந்தி³தா:॥ 17॥
– ரசயிதா : டா³ॅஹரேக்ரு’ஷ்ண-மேஹேர:

